
	GAUTENG DEPARTMENT OF EDUCATION

SENIOR CERTIFICATE EXAMINATION
SESOTHO LELEME LA PELE 

BOEMO BO MAHARENG
(Pampiri ya Boraro)

NAKO:  dihora tse 2
MATSHWAO: 80

	DITAELO:

· Pampiri ena e na le dikarolo tse tharo e leng A, B, le C
· Ho karolo ya C kgetha buka e le nngwe feela: Bokgeleke ba Basotho kapa Pelong ya ka
· Kgetha potso e le nngwe feela bukeng eo o e kgethileng

· Badisisa dipotso kaofela ka hlokomelo pele o qala ho ngola.
	


	KAROLO YA A

MEQOQO
	


	POTSO 1

Kgetha sehlooho se le SENG o ngole moqoqo o ka bang bolelele ba leqephe le halofo.
	


	1.1 Seo ke ithutileng sona bukeng eo ke e badileng
1.2 Dikotsi ka nako ya Keresemese

1.3 Boikarabelo ke ntho ya bohlokwa mosebetsing

1.4 Tlhekefetso ya bana .... ha e lale makwala re none...!

1.5 Sepolesa sa Afrika Borwa, haholo holo sa Metro, se tlisitse phapang bophelong ba rona.

1.6 Boithabiso
	

	
	1x30=[30]


	MATSHWAO A KAROLO YA A:
	[30]


	KAROLO YA B

DITEMA
	


	POTSO 2

Kgetha potso e le NNGWE feela  ho tse tharo.  Bolelele ba karabo ya hao e be leqephe le le LENG.
	


	2.1 Ngolla motsamaisi wa tshebeletso wa Lesedi F.M. lengolo o kope hore a eketse mananeo a tsa thuto motsheare, lenaneong la ‘Re a kubeletsa’ le haswang ke Seipati.  Hlahisa hore o batla tsa thuto di fumane diperesente tse kae nakong eo.
2.2 Ngola metsotso ya kopano e neng e tshwerwe ke baemedi ba baithuti.
2.3 Ngola lengolo o tsebise batswadi ka se etsahetseng sekolong pele mosuwehlooho a ka etsa jwalo.
	

	
	1x15=[15]


	POTSO 3
	


	Kgetha e le NNGWE ho tse latelang.  Bolele ba ditema bo se ke ba feta leqephe le le LENG.
	


	3.1 Ngola obitjhuwari ya mofu eo e leng motswalle wa hao.  
3.2 Ngola puo eo o tla e etsa sebokeng se tla tshwarwa mabapi le tlhekefetso ya bomme.
3.3 Phatlalatsa mosebetsi wa bongodi kapa bobohodi bakeng sa seyalemoya se itseng.
	

	
	1x15=[15]


	MATSHWAO A KAROLO YA B:
	[30]


	KAROLO YA C
DITSHOMO LE TSA SETSO
POTSO 4
	


	BOKGELEKE BA BASOTHO – R. M. Moeketsi
	


	4.1
Bala qotso ebe o araba dipotso tse e latelang:
	


	Qotso A
	


	“Mehleng ya kgale, bana ba Basotho ba ne ba re ha ho se ho qetilwe mosebetsi mme ho dutswe mollong mantsiboya ho letilwe nkgono ho tla pheta ditshomo, ebe ba itlosa bodutu ka papadi ena ya ho lothana...”
	


	Qetella papadi ena:
Ka o lotha?

4.1.1
___________ 

Ka letsha le teetsweng hare ke methoto?
4.1.2
Karabo:  ___________ 

4.1.3
Ebang ba lothwang ba sa tsebe tharollo ya selotho ho etsahalang?

4.1.4
Fana ka mefuta e mmedi ya dilotho.
	(2)
(2)

(2)

(4)


	Qotso B
	


	Tshomo ke mofuta wa taba o tshwanang haholo le pale.  Ditaba tsa teng di atisa ho ba tsa nnete, tse etsahetseng kgalekgale setjhabeng seo di qoqwang ho sona, mme ba di phetang ba a di kgolwa.  Ke ditaba tse mabapi le bodumedi, boloi, bongaka, jwalojwalo.  Tse ding ke mehlolo, ha tse ding di hlalosa tshimoloho ya lefatshe, bophelo kapa lefu; mme tse ding tsona di bontsha matla a bomodimo.
	


	4.1.5 Fana ka mefuta ya ditshomo le mohlala tshomong ka nngwe?
4.1.6 Hobaneng ditshomo di phetwa bosiu?

4.1.7 Hobaneng batho ba phetang ditshomo ba di kgolwa?

4.1.8 Pheletso / Mokwallo wa tshomo ke ofe?
	(4)

(2)

(2)
(2)

[20]


	KAPA
	


	4.2
Qoqa hakgutshwanyane ka tse latelang:
4.2.1 Matshwao le melemo ya maelana.
4.2.2 Papadi ya Malatadiana tsela.
	(10)

(10)

[20]


	POTSO 5

MEQOQO
	


	PELONG YA KA – S.M. Mofokeng
	


	5.1
Bala qotso ena o ntano araba dipotso tse e latelang:
	


	Etela lefatsheng lesele o tle o bone tsa tjhelete.  Ha o fihla teng, hara baditjhaba ba buang esele, o fumana hore o lahlehile, o sa utlwe seo ba se buang, o ka tseketseke? feela tjena; o qala ho elellwa hore tjhelete ya heno mona ha e sa na matla, ha e sa bua jwalo ka ha ba tsebang ba etjho, ha e sa tseba le ho o rekela dijo, e a nyefolwa, ha e tsejwe, mme le yona e bonahala e lahlehile jwalo ka wena monga yona.  Tjhee, mona teng le wena o be o bone hore ho ka be ho mpile ha eba molemo hoja wa tla o kganna manamane a hao.
	


	5.1.1 Nehelana ka sehlooho sa qotso ena.

5.1.2 Afrika Borwa re bua ka ranta.  Brithane le Botswana teng ho buuwa ka eng?
	(1)

(2)


	5.1.3 Na boleng ba ranta ha bo bapiswa le ba tjhelete ya dinaha tseo o di boletseng ka hodimo bo a lekana?

5.1.4
Matsatsing a kgale mahaeng ho ne ho sebediswa eng bakeng sa tjhelete?

5.1.5
Matla a tjhelete ao ho buuwang ka ona qotsong ke eng?  Hlalosa ka botlalo.

5.1.6
Ho theoha ha boleng ba ranta ho ba le tshwaetso efe moruong wa naha?

5.1.7
Ke mokgwa ofe o bolokehileng wa ho boloka tjhelete?  Hobaneng o realo?

5.1.8
Tjhelete e emelang?
	(1)

(2)

(5)

(4)

(3)
(2)

	
	[20]


	KAPA
	


	5.2
Qoqa ka moqoqo wa Qetello tlasa dihlooho tse latelang:
	


	5.2.1
Motho ya leetong
5.2.2
Motho ya balang buka

5.2.3
Lefu
	(7)
(7)

(6)

	
	[20]


	MATSHWAO A KAROLO YA C:

MATSHWAO A PAMPIRI YOHLE:


	[20]

